
Հոդված 1. 2016 թվականի հոկտեմբերի 4-ի Հայաստանի Հանրապետության հարկային օրենսգրքի 108-րդ հոդվածի 1-ին մասի 1-ին կետում «նախորդ հարկային տարիների հարկային վնասը մարելու նպատակով մասնակիցների (բաժնետեր, փայատեր, անդամ) կողմից շահութահարկ վճարողի սեփական կապիտալի այլ տարրերում կատարված ներդրումները՝ նախորդ հարկային տարիների հարկային վնասը չգերազանցող չափով.»  բառերը փոխարինել «մասնակիցների (բաժնետեր, փայատեր, անդամ) կողմից շահութահարկ վճարողի սեփական կապիտալում առանց կանոնադրական կապիտալի ավելացման կատարված անհատույց ներդրումները.» բառերով։
Հոդված 2. Օրենսգրքի 112-րդ հոդվածի 1-ին մասը լրացնել հետևյալ բովանդակությամբ նոր 21)-րդ կետով.
«21) Մասնակիցների կողմից շահութահարկ վճարողի սեփական կապիտալում կատարված անհատույց ներդրումների գծով կատարված ծախսերը:»:
Հոդված 3.  Սույն օրենքն ուժի մեջ է մտնում պաշտոնական հրապարակմանը հաջորդող  տասներորդ օրվանից:

Հոդված 1. 1998 թվականի մայիսի 5-ի Հայաստանի Հանրապետության քաղաքացիական օրենսգրքի (այսուհետ՝ Օրենսգիրք) 118-րդ հոդվածը լրացնել հետևյալ բովանդակությամբ նոր 2․1 և 2․2 կետերով.
«2․1․ Կոոպերատիվի անդամը կարող է սեփական կապիտալում կատարել անհատույց ներդրումներ՝ առանց կանոնադրական կապիտալի և առանց իր ունեցած անդամակցության փոփոխության։»։
«2․2․ Բաժնետիրոջ կողմից կարող է կատարվել անհատույց ներդրումներ ընկերության սեփական կապիտալում՝ ընկերությանը փոխանցելով դրամական միջոցներ, պահանջի իրավունք, գույք կամ գույքային իրավունքներ՝ անդամների ընդհանուր ժողովի մեծամասնության համաձայնությամբ 
Հոդված 2․ Օրենսգրքի 880-րդ հոդվածի 1-ին մասում «փոխառության գումարը։» բառերից հետո լրացնել «, բացառությամբ, եթե բաժնետերը, փայատերը կամ անդամը փոխառության գումարը ներդրում են կատարում սեփական կապիտալում։»։
Հոդված 3․  Օրենսգրքի 880-րդ հոդվածը լրացնել նոր 4-րդ մասով՝ հետևյալ բովանդակությամբ․
«4․ Փոխառության գումարը կարող է չվերադարձվել պայմանով, որ բաժնետիրոջ կողմից փոխառության գումարը ներդրվի սեփական կապիտալում։»

Հոդված 1. «Բաժնետիրական ընկերությունների մասին» 2001 թվականի սեպտեմբերի 25-ի ՀՕ-232 օրենքը լրացնել հետևյալ բովանդակությամբ նոր 35․1. հոդվածով
«Հոդված 35․1․  Ընկերության սեփական կապիտալում ներդրումներ, որոնք չեն ավելացնում ընկերության կանոնադրական կապիտալը
«1. Բաժնետիրոջ կողմից կարող է կատարվել անհատույց ներդրումներ ընկերության սեփական կապիտալում՝ ընկերությանը փոխանցելով դրամական միջոցներ, պահանջի իրավունք, գույք կամ գույքային իրավունքներ՝ բաժնետերերի ընդհանուր ժողովի մեծամասնության համաձայնությամբ,
«2. Բաժնետերը ընկերության հետ պայմանագրի հիման վրա իրավունք ունի ցանկացած ժամանակ կատարել անհատույց ներդրումներ ընկերության սեփական կապիտալում՝ ընկերությանը փոխանցելով դրամական միջոցներ, պահանջի իրավունք, գույք կամ գույքային իրավունքներ։ Այդպիսի ներդրումները չեն ավելացնում ընկերության կանոնադրական կապիտալը և չեն փոխում բաժնետոմսերի անվանական արժեքը, ինչպես նաև որևէ այլ լրացուցիչ իրավունքներ չեն տրամադրում ներդրող բաժնետիրոջը: Եթե ներդրումը կատարվում է ոչ դրամական ձևով, ապա ներդրման չափի որոշման նպատակով գույքի արժեքը որոշվում է սույն օրենքի 59-րդ հոդվածով սահմանված կարգով:»։
Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող  տասներորդ օրվանից:

Հոդված 1. «Սահմանափակ պատասխանատվությամբ ընկերությունների մասին» 2001 թվականի հոկտեմբերի 24-ի ՀՕ-252 օրենքի օրենքը լրացնել հետևյալ բովանդակությամբ նոր 33․1. հոդվածով․
«Հոդված 33.1. Ընկերության սեփական կապիտալում ներդրումներ, որոնք չեն ավելացնում ընկերության կանոնադրական կապիտալը
1. Բաժնետիրոջ կողմից կարող է կատարվել անհատույց ներդրումներ ընկերության սեփական կապիտալում՝ ընկերությանը փոխանցելով դրամական միջոցներ, պահանջի իրավունք, գույք կամ գույքային իրավունքներ՝ բաժնետերերի ընդհանուր ժողովի մեծամասնության համաձայնությամբ,
2. Բաժնետիրոջ կողմից կարող է կատարվել անհատույց ներդրումներ ընկերության սեփական կապիտալում՝ ընկերությանը փոխանցելով դրամական միջոցներ, պահանջի իրավունք, գույք կամ գույքային իրավունքներ՝ մասնակիցների ընդհանուր ժողովի մեծամասնության համաձայնությամբ, 
3. Մասնակիցը ընկերության հետ պայմանագրի հիման վրա իրավունք ունի ցանկացած ժամանակ կատարել անհատույց ներդրումներ ընկերության սեփական կապիտալում՝ ընկերությանը փոխանցելով դրամական միջոցներ, պահանջի իրավունք, գույք կամ գույքային իրավունքներ։ Այդպիսի ներդրումները չեն ավելացնում ընկերության կանոնադրական կապիտալը և չեն փոխում բաժնեմասի անվանական արժեքը, ինչպես նաև որևէ այլ լրացուցիչ իրավունքներ չեն տրամադրում ներդրող մասնակցին: Եթե ներդրումը կատարվում է ոչ դրամական ձևով, ապա ներդրման չափի որոշման նպատակով գույքի արժեքը որոշվում է սույն օրենքի 50.9-րդ հոդվածով սահմանված կարգով: »։

Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող  տասներորդ օրվանից:

